
San Girgor u l-moviment ta’ bidla li gab fi zmienu

Fil-hajja u fis-socjeta hija importanti 1-bidla, ghax meta 1-ilma jkun qieghed tafu intom
x’jigri. Normalment kull hames snin, meta bhala nazzjon inkunu resqin lejn elezzjoni
generali, nisimghu hafna minn kull naha fuq il-htiega li n-nazzjon jaghmel bidla. Jien
nixtieq li dan is-sens ta’ bidla nhossuh ukoll fil-hajja taghna bhala Kristjani, ghaliex
jekk fl-organizzazzjoni socjali taghna gustament ikun hemm il-possibbilta li wiehed
jirrifletti biex jekk ikun hemm bzonn jibdel, kemm aktar dan jghodd fil-hajja
individwali u socjali taghna, tal-familja taghna u tal-Knisja? Jekk ahna ma nidhlux
f’dan il-moviment ta’ bidla u nippreferu noqoghdu kif ahna allura nkunu ged indogqu
l-agunija taghna.

Process kontinwu ta’ tibdil u tigdid

Ghadna kif smajna t-thabbira tal-Vangelu li propju jitkellem fuq it-Trasfigurazzjoni.
X’inhi din it-Trasfigurazzjoni? Hija dik il-bidla li ghamel Gesu quddiem id-dixxipli
tieghu. Naraw li ma’ Kristu f’din il-bidla dahlu Mosé u Elija, u hadu sehem ukoll
Pietru, Gakbu u Gwanni, tant li Pietru lil Kristu jghidlu: “Tridx naghmlu tliet tined u
nibqghu hawn?”. Jien ninterpreta lil Pietru jghid lil Gesu: “Tridx naghmlu tliet tined
halli naghmlu din l-esperjenza tat-trasformazzjoni kontinwa?”. Dan huwa wiehed
mill-vangeli li 1-Knisja sa mill-antik kienet ixxandar, b’mod partikulari f’dak iz-Zzmien
li jissejjah tal-Katekumenat, jigifieri dak iz-zmien li fih dawk li kienu sejrin jircievu I-
Maghmudija f’Sibt il-Ghid kienu jhejju ruhhom. Lil dawn il-Knisja kienet
thabbrilhom dan l-episodju tal-bidla biex tghinhom jifhmu iktar kemm fil-hajja tal-
Kristjan ma nistghux ma nghaddux minn dan il-process kontinwu ta’ tibdil u ta’
tigdid.

I1-Katekumenat u Z-zmien tar-Randan

[llum flok il-Katekumenat ghandna Z-zmien tar-Randan, u kull Randan fit-tieni Hadd
jixxandar dan il-Vangelu. Ghiduli intom kif nistghu ahna quddiem Alla nilqghu din 1-
istedina u nixtarruha jekk ma jkollniex dik is-serenita u dik il-kalma interjuri? Ahna li
mhux sa nitghammdu {’Sibt il-Ghid sa ngeddu l-weghdiet tal-Maghmudija taghna, u
ghalhekk meta jien lill-poplu kollu ta’ Alla nghidlu: “Poplu ta’ Alla, apprezza dan iz-
zmien tar-Randan”, jien ma nkunx qged nghid xi haga minn Zniedi jew b’mod
kapriccjuz, imma nkun ged naghmel dan bl-akbar responsabbilta. Intom xi triduni?

Mhux li nkun isqof taghkom? Jien inhoss quddiem Alla li ghandi naghmel dan -
appell. M’ghandi kontra hadd, imma ghandi biss quddiem ghajnejja l-piz li ngorr
bhala raghaj spiritwali taghkom u ta’ kulhadd, laj¢i u qassisin.

L-ewwel thabbira tal-Bxara t-Tajba fil-kontinent Ewropew

Quddiem dan il-bzonn tal-bidla li jehtiegu mhux biss is-socjeta Ghawdxija u langas
in-nazzjon taghna imma I-Ewropa li ged nghixu fiha, ahna nkunu nongsu bil-kbir jekk
ma naghrfux l-urgenza li naghtu prijorita lill-evangelizzazzjoni, jigifieri lix-xandir
mill-gdid tal-Bxara t-Tajba, dik li llum tissejjah l-ewwel thabbira. Forsi din tista’
tinstema’ tistona, imma m’hux hekk. Il-Konferenza tal-Isqfijiet Ewropej, li
tappartieni lilna — ghax mhux ged nitkellmu fuq il-Konferenza Episkopali tal-Afrika



jew tal-Asja —, ghadha kif harget komunikat li f’Mejju li gej sa jsir kungress fuq kif
ghandha ssir din it-thabbira, imsejha l-ewwel thabbira, f’dan il-kontinent.

[llum gustament ged niccelebraw il-festa lill-papa I-kbir San Girgor. Ghaliex jissejjah
kbir? Ghax bil-hidma tieghu, jew ahjar permezz tieghu, 1-Ispirtu s-Santu gharaf jibda
moviment fil-Knisja li gab bidla. San Girgor iddispona lilu nnifsu halli fid-dinja ta’
madwaru, partikularment fl-Ewropa, gabbad moviment li gab bidla fil-kultura u fic-
civilta, tant li fil-hidma tieghu, sew meta kien patri u sew meta kien ambaxxatur tal-
Papa f’Kostantinopli, kif ukoll bhala su¢c¢essur ta’ Pietru, huwa m’ghejja qatt jahseb u
jahdem biex igib il-bidla u biex permezz tal-Vangelu jghin lill-bniedem u lis-soc¢jeta
ta’ zmienu halli ma jiggarrfux.

Moviment biex jigi mdahhal lingwagg li jinftiehem fil-liturgija

F’din l-atmosfera jien dalghodu nixtieq inpoggilkom ftit fatti minn dak illi ghadda
minnu l-patrun taghna San Girgor, li m’humiex fatti tal-istorja biss, jigifieri fatti li
sehhew fil-Medjuevu, imma jien nghid li huma I-istess grajjiet li ged nghaddu
minnhom illum. Din il-hidma ta’ evangelizzazzjoni San Girgor wettagha kemm fl-
intern tal-Knisja u kemm barra mill-Knisja, fir-relazzjoni tieghu mas-socjeta. Biex
naghtikom ezempju ta’ x’wettaq ghall-evangelizzazzjoni fi hdan il-Knisja
nsemmilkom il-fatt li San Girgor gharaf il-htiega li lill-poplu ta’ Alla, li ma kienx tant
istruwit, ma setax jibda jkellmu bil-Latin, ghaliex dan kien ifisser li kien ged ikellmu
b’lingwa li ma tinftehimx: lingwa sabiha u li ggiblek nostalgija, u li ddahhlek fil-
misteru, imma li ma kinitx tinftiehem dakinhar u lanqas tinftiehem illum. San Girgor
gabbad moviment fil-Knisja biex tigi apprezzata iktar il-lingwa “nostrika”, jigifieri 1-
lingwa li kien jitkellem biha l-popolin. Fir-riforma liturgika li huwa ghamel ta kas ta’
dak li mbaghad ghaddew mijiet ta’ snin biex gie introdott; u ghall-grazzja ta’ Alla I-
Koncilju Vatikan II, li huwa l-koncilju tal-Knisja taghna llum, rega’ insista li fil-
Knisja u fil-liturgija nibdew nitkellmu b’lingwagg li jinftiehem. Din ma kinitx
riforma hafifa, la ghal San Girgor u langas ghall-Konc¢ilju Vatikan II.

Moviment biex ix-xbihat ikunu I-Vangelu tal-fqar

Biex ikompli l-evangelizzazzjoni fl-intern tal-Knisja San Girgor haseb biex jaghti
aktar importanza lix-xbihat, ghax ladarba kien hemm min ma kienx jaf jagra ma kien
jiswa xejn li taghtih f’idejh il-Bibbja, il-Vangelu u l-hajja tal-qaddisin. San Girgor
hadem biex ix-xbihat li jsebbhu t-tempji taghna jkunu minnhom infushom il-Bibbja
tal-fqar, ta’ dawk li ma jafux jagraw, ghax meta togghod issegwi 1-pittura tintebah bl-
istorja tal-poplu ta’ Alla. Kien San Girgor li, biex dejjem il-Vangelu jasal ghand il-
kotra, imbotta biex fil-Knisja nitkellmu wkoll b’dan il-lingwagg artistiku.

Imma l-ikbar sfidi ma kinux l-isfidi interni tal-Knisja imma sfidi fis-socjeta, u I-hidma
ta’ evangelizzazzjoni li wettaq San Girgor jien nista’ nagsamha fi tliet kategoriji.

Moviment biex nilhqu lil dawk li huma fil-periferija

L-ewwel sfida kienet dik tal-Anglo-Sassoni. Ahna lkoll nafu li meta kien papa huwa
sejjah lil wiehed mill-patrijiet, Wistin ta’ Canterbury, u lilu u erbghin patri iehor
baghathom missjunarji fl-Ingilterra biex ikunu evangelizzaturi tal-poplu ta’ hemm. L-
isfida li offrietlu I-Ingilterra hija sfida partikulari, ghax kien poplu pagan, u allura I-
hidma ta’ evangelizzazzjoni li San Girgor u I-Knisja kienu jaghmlu ma’ dawk li huma
pagani kellha dak li hu specifiku taghha, ghax altru titkellem ma’ min sema’ bi Kristu
u forsi huwa mghammed fil-Knisja, u altru titkellem ma’ min m’ghandux gharfien tal-



Bxara t-Tajba. Din hija wahda mill-isfidi tal-Knisja llum, bid-differenza li dik il-
kategorija ta’ nies li ma jemmnux f’Alla u li ghalihom il-Knisja ma tfisser xejn
gieghda tikber. Ma nistghux ahna ma naghtux kas ta’ din il-faxxa ta’ nies fil-
kontinent Ewropew u, nazzarda nghid, fis-socjeta taghna wkoll. Wahda mill-affarijiet
li rrizultaw fil-Missjoni Djocesana kienet li 1-Knisja trid taghti iktar attenzjoni lil
dawk li qeghdin fil-periferija, jigifieri ’1 boghod mhux fizikament imma
spiritwalment. Din hija realta, u jekk ahna niehdu sehem f’din ir-realta ghandu
jkollna din il-preokkupazzjoni, li m’ghandhiex tkun tal-Isqof jew tas-sacerdoti biss
imma taghna lkoll. Nhar il-Gimgha jien tkellimt fuq realta li ged tikber ta’ persuni li
m’ghandhomx sens tal-hajja. Lil dawn ahna rridu naraw kif inwasslulhom il-Vangelu,
halli fil-hajja taghhom u madwarhom issehh din il-bidla. Jekk tridu sinjal ta’ persuna
jew persuni li ged jghixu minghajr Alla tistghu tarawh, jekk mhux ukoll iggarrbuh,
ghax hemm geghdin. Dan ged nghidu ghas-soc¢jeta Maltija u Ghawdxija.

Moviment biex l-ghazla tal-Kristjan tkun ghazla persunali ta’ Kristu

Kien hemm kategorija ohra li San Girgor kellu jevangelizza, u din kienet il-Franki,
jigifieri n-nies ta’ dik li llum hi Franza. Dawn kienu diga mghammdin u semghu bi
Kristu, imma l-imgiba u d-drawwiet taghhom kienu jmorru bil-kbir kontra 1-Vangelu.
Kien hemm hafna vjolenza, mibeghda u firda, u allura San Girgor ma setax ma jhossx
u jipproponi l-evangelizzazzjoni ma’ dan il-poplu li nominalment, jigifieri fl-isem,
kien Kristjan, imma li 1-hidma tieghu ma kinitx tirrifletti 1-ghazla favur Kristu. Xi
whud mill-istori¢i kienu tal-fehma li 1-kawza ta’ dan kienet ghax il-poplu tal-Gallja
tghammed bhala massa, jigifieri marru I-missjunarji li wasslulhom il-Vangelu u
tghammdu kollha flimkien. X’ifisser dan? Ifisser li m’ghaddewx mill-process tal-
katekumenat u li ghalkemm tghammdu kienu ghadhom ma waslux biex ghamlu I-
ghazla persunali taghhom, imma kienet biss ghazla socjali, jigifieri ghax hekk ghamlu
hafna.

Ma tarawx li dan huwa periklu tas-soc¢jeta taghna? Ahna li ahna Kristjani u Kattolici
ghandna kultura religjuza, imma ma tahsbux bhali li I-imgiba u l-attitudnijiet taghna
huma hafna ’1 boghod minn dak li jrid il-Mulej Gest u minn dak li jippreskrivi 1-
Vangelu? Allura f’din is-sitwazzjoni, bhalma San Girgor hass il-bzonn li jkun hemm
hidma ta’ evangelizzazzjoni, anki ahna li ged nghixu din ir-realta ma nistghux ma
mmiddux idejna jekk irridu ngibu I-bidla. Dak li gara fil-Gallja facli jigri fostna, fis-
sens li anki ahna ghandna percentwal m’hux zghir ta’ dawk li jitghammdu imma li
jien nistagsi jekk din taghhom hix Maghmudija li gejja minn ghazla jew li ghandha
biss il-karattru socjali taghha. Ghax ladarba kulhadd jitghammed ahna nghammdu
biex imbaghad naghmlu I-festi! Dawn huma hwejjeg li lili jhassbuni.

Moviment biex fil-Knisja jkun hemm l-ghaqda

Imbaghad kien hemm kategorija ohra li San Girgor kellu jevangelizza, u dawn kienu
1-Vizigoti ta’ Spanja. Bihom kellu ghadma x’igerrem, ghax kien hemm fosthom I-
erezija li tissejjah 1-Arjanizmu. Kien hemm taghlim zbaljat fug min huwa Kristu u
fuq it-Trinita, u San Girgor kellu jara kif permezz tat-thabbira mill-gdid lil dan il-
poplu jghinu jaghraf lil dak Kristu li hafna drabi kien ji¢celebra imma li ma kien
Kristu xejn. Mal-erezija tal-Ispanjoli jien nista’ nzid erezija ohra li kien hemm fil-
Knisja tal-Afrika, l-erezija tad-Donatisti, jigifieri dawk li kienu jsegwu t-taghlim ta’
Donatu. Hawnhekk il-problema m’hix li kienet erezija kontra Alla u kontra Kristu,
imma issa dhalna f’erezija fuq x’inhi 1-Knisja. Ahna ma nistghux nikkoncepixxu
Knisja li m’hix maghquda flimkien. Jiena bhala isqof taghkom ma niswa xejn jekk



ma nkunx maghqud ma’ Pietru, mal-Papa Benedittu. IlI-Knisja taghna hija duhhan
jekk ma tkunx f’komunjoni, u f’komunjoni mhux biss guridika imma fis-sens wiesa’,
jigifieri li 1-qalb taghna u tal-Kristjani taghna thabbat mal-qgalb ta’ Pietru.

Dawn kienu I-problemi li kellu jhabbat wi¢¢u maghhom San Girgor biex jevangelizza
1-Ewropa, u semmejtilkom in-naha ta’ fuq tal-Afrika. Problema ohra li kien hemm fi
Spanja kienet dik li kienu jaghtu hafna importanza lill-flus, dik li tissejjah is-Simonija,
jigifieri 1i kienu jhalltu l-affarijiet tar-religjon biex jiggwadanjaw il-flus. San Girgor
ghandu ittri iebsin lill-isqfijiet ta’ Spanja u anki lil-laj¢i 1i kienu juzurpaw ufficgji li
ma kinux taghhom. U ahna fl-Olanda ghandna minn dan il-kurrent, u anki f’postijiet
ohra tal-Ewropa. Dan ged nghidhulkom biex naghtikom stampa mhux biss ta’ Zmien
San Girgor imma wkoll taghna llum. L-imhabba lejn San Girgor nuruha billi nagbdu
d-diskorsi u I-kitbiet tieghu u nirriflettu fughom. Dan ged nghidhulkom biex fid-dawl
ta’ dak li ghadda minnu San Girgor nipprova naqra u ninterpreta l-grajja taghna.

Rimedju ghas-sitwazzjoni li qed nghixu fiha

San Girgor kellu soluzzjoni ghal dan kollu. Tafu x’kienet? Il-moviment ta’
monasticizmu Benedittin. Dak kien forza tremenda biex gab bidla fil-kultura u fic-
¢ivilta, mhux biss tieghu imma tal-Ewropa kollha. Qed nitkellmu fuq is-sekli sitta u
sebgha, imma mbaghad aktar ’il quddiem minn dawn il-patrijiet u 1-monaci faqqgsu
esperjenzi ohra ta’ monasti¢izmu, bhalma kienu dawk ta’ Cluny u ta¢-Cistercensi.

Dawk kollha hargu miz-zokk tal-Benedittini, u jekk ghandna hjiel tal-istorja hadd ma
jista’ jichad l-istorja socjali tal-Ewropa u l-kontribut kbir ta’ dan il-moviment tal-
Benedittini. Il-gwaj huwa li dan il-moviment kwazi spi¢¢ca. Imma l-essenza ta’ din 1-
istrategija ta’ San Girgor x’kienet? Kienet li huwa sejjah il-patrijiet biex f’dan I-
ambjent li semmejtilkom holoq komunitajiet Zghar biex jistudjaw il-Kelma ta’ Alla.

Kien dan l-ezerc¢izzju li mbaghad ikkontribwixxa halli jkun hemm bidla mhux biss fil-
hajja spiritwali imma anki fl-organizzazzjoni tas-soc¢jeta, f’”dawk li huma l-istudju u 1-
ekonomija ta’ dak iz-zmien.

Ghiduli jekk ghandniex ahna wkoll rimedju ghas-sitwazzjoni li ged nghixu fiha? Din
hija l-proposta li qed taghmel il-Knisja f’Ghawdex fiz-Zzmien tal-Missjoni Djocesana,
bl-ghajnuna ta’ Alla u ta’ kulhadd. Mhux li kien li noholqu monasteru, kif ghamel
San Girgor! Imma dik m’hix xi haga li tiddipendi minna. Li jiddipendi minna huwa
li noholqu celloli u gruppi zghar fejn niltagghu biex insiru nafu iktar il-Kelma ta’
Alla, u hekk l-Iskrittura ssir ghalina l-ktieb tal-hajja. Mhux li kien li f’"dawn I-
ambjenti, permezz ta’ dik li tissejjah il-Lectio Divina, ahna nimtlew bil-qawwa tal-
grazzja u ta’ Kristu, u hekk issehh fina u fis-socjeta taghna dik it-Trasfigurazzjoni li
sehhet fuq it-Tabor u li hija 1-bidla li gab San Girgor fl-Ewropa ta’ zmienu, bidla li
nistghu u ghandna ngibu ahna fis-socjeta ta’ Zmienna!

Dawn kienu 1-ftit hsibijiet li xtaqt nagsam maghkom f’dan il-jum qaddis. Jiena
nemmen hafna 1i I-liturgija tal-Knisja, u allura anki ¢-¢elebrazzjoni li ged naghmlu
dalghodu f’gieh San Girgor fiz-Zmien liturgiku tar-Randan, hija opportunita tad-deheb
biex ahna nqumu ftit minn c¢erta telga li hemm madwarna halli, mhux biss ahna bhal
San Girgor nilgghu ghall-espansjoni tal-Longobardi — li fis-sens metaforiku tfisser
dawk li jridu jeqirdu I-Ewropa —, imma bhalma ghamel San Girgor ukoll niehdu certi
inizjattivi biex nikkonservaw il-hafna tajjeb li ghandna. Ahna bhala Knisja ghandna
hafna tajjeb, u meta qed nghid Knisja qed nirriferi ghalikom bhala familji u bhala
individwi, imma jalla dik l-energija li hemm fina nuzawha wkoll biex issehh il-bidla,



u 1-bidla ghall-ahjar. Hekk dik il-bidla li ghammxet l-ghajnejn ta’ Pietru, Gakbu u
Gwanni tkun ukoll l-istess glorja li tiddi u ddawwal id-dinja tal-lum.



